
 ВОВЕД 
 

По иницијатива на Државната комисија за спречување на корупција, во рамки на 

проектот „Активност за антикорупција и интегритет“, финансиран од УСАИД и спроведуван 

од Меѓународната фондација за изборни системи (ИФЕС), беше релизирана активноста 

антикорупциска обука под наслов „Бидете херои на чесноста”. 

Во насока на подигнување на свеста кај младите за важноста од борбата против 

корупцијата и механизмите кои се на располагање, зајакнување на нивните знаења за 

корупцијата и  судирот на интереси, препознавање на формите на корупција и за важноста 

од градење личен и институционален интегритет, во периодот мај – ноември 2023 година 

беа реализирани посети на 13 основни училишта во различни градови во Република 

Северна Македонија, каде учество земаа ученици од седмо до деветто одделение. 

За време на процесот на антикорупциска едукација, во секое училиште се спроведе 

кратко истражување во форма на кус анонимен прашалник составен од четири прашања, 

поврзано со темата на едукација, чија цел е да се согледаат искуствата, разбирањата и 

мислењата на учениците за добивањето на нереални повисоки оценки, причините за 

нереалните оценки како и пријавувањето на неправди.   

Во истражувањето учествуваа вкупно 687 ученици, учесници во антикорупциската 

едукација.  

 

 РЕЗУЛТАТИ ОД АНАЛИЗА НА ПРАШАЛНИЦИТЕ 
 

Во однос на првото прашање  дали се случило соученикот/чката да добие повисока 

оценка со помалку знаење, податоци  се поразителни, односно  60,8% од учениците 

одговориле  „Да”, 28,7% од учениците одговориле  „Понекогаш” и само 10,5 % од учениците 

одговориле дека „Не” се случило добивање на повисока оценка со помалку знаење. 

Причините за добивање на незаслужена повисока оценка според 78,5% од 

учениците е пoради тоа што „Родителите фаќаат врски кај наставниците” , 12,3% од 

учениците одговориле дека причината е  „Наставниците користат лични услуги од 

родителите” и 9,2%  од учениците се изјасниле дека  „Наставниците прифаќаат убави 

подароци од родителите”. 

 

 

На прашањето кое се однесува на чувството на  сигурност за да ја пријават 

неправдата,  најголемиот дел од добиените одговори односно 44,7% од учениците се 

чувствуваат сигурно да пријават неправдата кај своите родители или старатели, 22,9% од 

учениците се изјасниле кај наставникот,  10,2% кај педагогот/психологот , 13,5% не 

доживеале неправедност, 6,6% кај директорот на училиштето и 2,1% чувствуваат сигурност 

кај други лица кои не се наведени во прашалникот. 

 

 

Последното прашање од прашалникот се однесуваше дали некогаш пријавиле 

неправда, од кои 42,7% од учениците одговориле дека ја пријавиле неправдата, додека 

57,3% од учениците не ја имаат пријавено неправдата. 

 

 

 

Согласно добиените одговори на анонимниот прашалник може да се констатира 

дека само 10,5% од учениците одговориле дека не се случило да се добие повисока оценка 

со помалку знаење. Причината за добивање на повисока оценка со помало знаење 78,5% 

од учениците како најголема причина ги наведуваат врските и релациите на родителите со 

наставничкиот кадар, додека чувството на сигурност кај 44,7% од учениците да ја пријават 

истата ја чувствуваат кај родителите. Посебно внимание треба да се обрне на податокот 

дека само 42,7% од учениците пријавиле неправда, што претставува сигнал дека е потребно 

со засилено темпо да се работи на довербата на учениците во образовниот систем и во 

наставниот кадар во училиштата.   

Потврда на добиени резултати од анонимниот прашалник во однос на добивањето 

на повисоки оценки, но со помалку знаење, претставува и квалификацискиот испит за упис 

на учениците во прва година во СУГС „Орце Николов” за учебната 2022/2023 година. 

Соодветно на повикот на тамошното училиште, спроведено е  тестирање по предметите 

македонски јазик и математика, на учениците со просек 5,0 со цел да се направи ранг листа 

за избор на кандидати. Резултатите што се добиени се поразителни, бидејќи само 3,76% 

освоиле над 129 бодови од можни 170 бода, додека најголемиот број од нив односно 

45,55% имаат освоено од 67 до 106 бодови 

Согласно овој квалификациски испит се потврдуваат и резултатите од претходните 

наоди од спроведената анонимна анкета, што преставува директен показател дека 

добивањето повисоки оценки, различно од заслужените, за жал претставува пракса во 

реалноста во процесот на едукација во Република Северна Македонија.1 

Во однос на темата за добивање на повисоки оценки со помало знаење може да се 

согледа и од последните добиени резултати од меѓународната ПИСА2  студија спроведена 

во 2022 година, која ги потврди и нереалните повисоки оценки кои се добиваат и во 

средните училишта. Студијата е спроведена преку тестирање на 6610 ученици од 111 

средни училишта реализирана од страна на Државниот испитен центар преку мерење на 

јазичната, математичката и научната писменост. Резултатите добиени од меѓународното 

тестирање покажаа генерално намалување на поените на сите три нивоа на писменост, во 

однос на последното мерење кое е спроведено во текот на 2018 година. За споредба во 

20183 година биле  постигнати 413 поени за научната писменост, додека во 2022 година се 

постигнати 380 поени. Во однос на јазичната писменост во 2018 година биле постигнати 393 

поени, во 2022 година 359 поени. На полето за математичка писменост во 2018 година 

постигнати се 394 поени, додека во 2022 година 389 поени. Од податоците може да 

                                                           
1 https://orcenikolov.edu.mk/mk/wp-content/uploads/2022/06/Za-web-testiranje-2.pdf 
2 https://dic.edu.mk/%D0%BF%D0%B8%D1%81%D0%B0/ 
3 https://dic.edu.mk/wp-content/uploads/2023/10/PISA-izvestaj-2018-19_m_isbn.pdf – Длабинска 

анализа на постигањата на учениците во Република Северна Македонија 

https://orcenikolov.edu.mk/mk/wp-content/uploads/2022/06/Za-web-testiranje-2.pdf
https://dic.edu.mk/%D0%BF%D0%B8%D1%81%D0%B0/
https://dic.edu.mk/wp-content/uploads/2023/10/PISA-izvestaj-2018-19_m_isbn.pdf

констатираме дека имаме  тренд на благо намалување на писменоста на секое поле, а 

сепак имаме тренд на добивање на повисоки оценки во средното образование.4 

 Овие податоци се базираат на објавените податоци од Државниот завод за 

статистика, од каде се констатира пораст на процентот на ученици со постигнат одличен 

успех  во државните средни училишта и намалување на процентот на постигнат добар и 

доволен успех во периодот на спроведување на двете меѓународни тестирање за ПИСА. Во 

учебната година 2017/2018  34% од учениците постигнале  одличен успех, додека во 

учебната година 2021/2022 нивниот процент се зголемил на 41% од вкупниот број на 

ученици. Учениците со доволен успех во учебната година 2017/2018 бил 16%, додека во 

учебната година 2021/2022 процентот се намалил на 12% од вкупниот број на ученици.5 

 

 Го завршиле класот со оценка Структура според оценка 

 

2017/
2018 

2018/
2019 

2019/
2020 

2020/
2021 

2021/
2022 

2017/
2018 

2018/
2019 

2019/
2020 

2020/
2021 

2021/
2022 

Вкупно 70360 69704 68157 70838 69013 100% 100% 100% 100% 100% 

Одлич
на 23890 24904 26510 31306 28368 34% 36% 39% 44% 41% 

Многу 
добра 16872 17204 17744 16075 17074 24% 25% 26% 23% 25% 

Добра 18624 17947 16613 13822 15356 26% 26% 24% 20% 22% 

Доволн
а 10974 9649 7290 9635 8215 16% 14% 11% 14% 12% 

 

Добивањето на нереални оценки не само што влијае штетно на основното и 

средното образование, туку остава белег и на високото образование, пример е последната 

објава на Шангајска ранг листата  за најдобри 1000 универзитети во Светот во 2023 година 

на која нема ниту еден универзитетите од нашата држава6. 

ДКСК преку Националната стратегија7 за спречувањето на корупцијата и судирот на 

интереси, веќе ги има дефинирано и мапирано овие проблеми, преку областа 5.5 – 

Образование. Токму во Стратегијата, се утврдува состојба на ниска свест за адресирање на 

прашањето на корупцијата во рамките на образовните институции како проблем. 

                                                           
4 https://mon.gov.mk/content/?id=8406 
5 https://www.stat.gov.mk/PrethodniSoopstenijaOblast.aspx?id=19&rbrObl=5 
6 https://www.shanghairanking.com/rankings/arwu/2023 
7 https://dksk.mk/mk/%d0%bd%d0%b0%d1%86%d0%b8%d0%be%d0%bd%d0%b0%d0%bb%d0%bd%d0%b0-
%d1%81%d1%82%d1%80%d0%b0%d1%82%d0%b5%d0%b3%d0%b8%d1%98%d0%b0-2020-2024-2/  

https://mon.gov.mk/content/?id=8406
https://www.stat.gov.mk/PrethodniSoopstenijaOblast.aspx?id=19&rbrObl=5
https://www.shanghairanking.com/rankings/arwu/2023
https://dksk.mk/mk/%d0%bd%d0%b0%d1%86%d0%b8%d0%be%d0%bd%d0%b0%d0%bb%d0%bd%d0%b0-%d1%81%d1%82%d1%80%d0%b0%d1%82%d0%b5%d0%b3%d0%b8%d1%98%d0%b0-2020-2024-2/
https://dksk.mk/mk/%d0%bd%d0%b0%d1%86%d0%b8%d0%be%d0%bd%d0%b0%d0%bb%d0%bd%d0%b0-%d1%81%d1%82%d1%80%d0%b0%d1%82%d0%b5%d0%b3%d0%b8%d1%98%d0%b0-2020-2024-2/

Решението се гледа во процесот на јакнење на свеста на директорите и на наставниците за 

превенирање од корупција во основното и средно образование. 

 

 ПРЕПОРАКИ И ЗАКЛУЧОЦИ ОД АНАЛИЗАТА НА ПРАШАЛНИЦИТЕ 
 

Како општ заклучок, согласно податоците, може да се наведе дека добивањето на 

повисоки оценки со помалку знаење не се случува само во основното образование, 

односно оваа појава е евидентна и во средното образование, што ни преставува јасен 

сигнал дека е потребно да се подобри квалитетот во целокупниот процес на образование, 

со што поголемо учество на антикорупциски содржини во редовната настава со кои 

пренесени на интересен и едукативен начин, ќе се допринесе за зајакнување на 

интегритетот на учениците уште во образовниот процес.  

Потребно е континуирано да се работи со учениците,  да се охрабруваат да пријават 

неправилности кај наставниот кадар, психолог или педагог и при тоа да се чувствуваат 

сигурни дека нема да имаат негативни последици поради истото.  

Со засилено темпо да се работи на подобрување на нивото на интегритет на 

наставниот кадар, психолозите и директорите и воопшто, целиот образовен систем како 

еден од најважните сегменти за раст и развој во општеството. 

ПРИЛОГ 1 

 

АНОНИМЕН ПРАШАЛНИК 

 

Вовед: Ви благодариме што учествувавте во оваа анкета како дел од нашата кампања за успешна 

борба против корупцијата. Сакаме да ги разбереме вашите искуства и разбирања во врска со 

правичноста и интегритетот во училишната средина. Вашите искрени одговори ќе ни помогнат да 

создадеме поправеден и транспарентен систем. Запомнете, нема точни или погрешни одговори. 

Вашите мислења се важни! 

 

I. Дали ти се случило соученикот/чката од твоето одделение со помалку знаење да добие 

повисока оценка од тебе? 

1. Да 
2. Не 
3. Понекогаш 

 

II. Доколку ти се случило, според тебе која е причината за тоа? 

1. Наставниците прифаќаат убави подароци од родителите  
2. Наставниците користат лични услуги од родителите 
3. Родителите фаќаат врски кај наставниците 

 

III. Ако си доживеал/а неправда или пак си бил/а сведок на истата, каде се чувствуваш сигурен/а 

да ја пријавиш? 

1. Наставник 
2. Педагог/психолог 
3. Родител или старател 
4. Директор на училиште 
5. Не сум доживеал/а неправда или неправедност 
6. Друго (наведи) _________________________ 

 

IV. Дали некогаш си пријавил неправда? 

1. Да 
2. Не 

 

ВИ БЛАГОДАРИМЕ ЗА ВАШЕТО УЧЕСТВО!  

 

Вашиот придонес ќе ни помогне подобро да ги разбереме предизвиците со кои се соочуваат 

учениците и да работиме кон праведен и транспарентен образовен систем. 


